
Eirikur Lindenskov

Í blaðnum mikudagin boðaði 
Zaka rias Wang frá, at hann 
ætlar sær at stilla upp til 
næsta fólkatingsval við tí 
hyggju – tá hann verður 
vald ur – at fáa í lag eitt 
ríkisting, sum skal gera av, 
hvussu vit sjálvi skulu skipa 
okkara viðurskifti í Før
oyum. Tá Zakarias Wang er 
vald ur á Fólkating fer hann 
at boða dana tingi frá, at 
hann ikki tekur við løn frá 
Fólkatinginum.

Hetta er fimtu ferð, at 
Zakarias Wang stillar upp til 
Fólkatingsval, og fáur man 
hava verið so nær ein um 
fólkatingssessi – í øllum før
um nakar við so víðgongdum 
sjónar miðum – sum Zakarias 
Wang.

Fyrstu ferð hann stillaði 
upp var til fólkatingsvalið 5. 
oktober í 1971. Tá átti Javn

aðarflokkurin fyrra fólka
tingsmannin, Johan Nielsen, 
og Fólkaflokkurin tann 
seinna, Hákun Djurhuus.

Tjóðveldisflokkurin hevði 
tá ongantíð stillað upp til 
fólkatingsval, so stríðið stóð 
millum teir tríggjar stóru 
flokkarnar, Javnaðarflokkin, 
Sambandsflokkin og Fólka
flokkin. Til valið í 1971 still
aðu umframt hes ar tríggj ar 
flokkarnar, eis ini Sjálv stýris
flokkurin og Fram burðs
flokkurin upp. Og so var tað 
Zaka rias Wang, sum stillaði 
upp uttan flokka.

Úrslitið av fólkatingsval
in um í 1971 var, at Javn aðar
flokkurin varð størstur við 
4.170 atkvøðum. Næstur var 
Sambandsflokkurin við 2.855 
atkvøðum. Nummar trý var 
Fólkaflokkurin við 2.680, 
og nummar fýra Zakarias 
Wang við 2.410 at kvøðum. 
Sjálv stýrisflokkurin og Fram

burðsflokkurin fingu ávika
vist 648 og 362 atkvøður.

Soleiðis vórðu valdir – 
skuldu vit hildið – Johan 
Nielsen úr Javn aðar flokk in
um og Kristian Djur huus úr 
Sambandsflokkinum. Men 
so var ikki. Tí Zakarias Wang 
og Fólkaflokkurin gjørdu 
lista  sam gongu. Harvið vórðu 
atkvøðurnar hjá fólka floks
lis tanum og uttan flokka
list anum lagdar saman. 
Við í listasamgonguni var 
eis ini Fram burðsflokkurin. 
Tí fekk lista samgongan 
fyrst valda mannin. Tá slík
ar listasamgongur vórðu 
gjørdar, so varð fyrst hugt 
eftir, hvør flokkur var størst
ur. Fólkaflokkurin fekk 270 
atkvøður fleiri enn Zakarias 
Wang. Tískil var Hákun Djur
huus úr Fólkaflokkinum fyrst 
valdi fólka tingsmaðurin, 
með an Johan Nielsen úr 
Javn aðar flokkurin var næst

valdi. Soleiðis sæst, at tað var 
ein realistiskur møguleiki, at 
Zakarias Wang varð valdur í 
1971.

Men um tað gekst Zaka
riasi Wang eftir ætlan, so 
hevði hann verið valdur við 
teimum atkvøðum, hann 
fekk. Tí hann hevði ætlanir 
um aðra listasamgongu:

– Eg hevði ætlað at gjørt 
listasamgongu saman við 
Sjálv stýris flokk inum. Men 
teir vildu ikki. Høvdu vit 
gjørt tað, so hevði tann lista
sam gongan verið næst størst 
og vunnið á Sam bands
flokkinum.

Soleiðis kann stað festast, 
at tað var vantandi taktikkur, 
sum gjørdi, at Zakarias Wang 
ikki varð valdur á Fólkating 
við teim um 2.410 at kvøð
unum, sum hann 
fekk.

Í 1971 hevði Zakarias Wang nóg nógvar atkvøður at verða 
valdur á Fólkating. Men teknikkur gjørdi, at Hákun Djurhuus 
varð valdur í staðin. Til næsta val fer tann tá 75 ára gamli 
fullveldisstríðsmaðurin at royna seg fyri fimtu ferð

Stillar upp til fólkatingið

Eirikur Lindenskov

– Eg fari at stilla upp til 
kom andi fólkatingsval.

Tað sigur Zakarias 
Wang í Hoy vík, sum í lýsing 
í Sosialinum mikudagin 
sókn ast eftir stillarum.

Zakarias Wang sigur 
í lýs ingini, at endamálið 
við upp stillingini er at fáa 
í lag eitt ríkisting at gera 
av, hvussu vit sjálvi skulu 
skipa okk ara viðurskifti.

– Tá ríkjasovastin eft
ir valið spyr, hvønn eg 
vil hava at standa fyri 
nýggju donsku stjórnini, 
fari eg at mæla til, at tann 
verður biðin, sum tekur 
undir við hes um ynski. 
Til tess at geva ynskinum 
enn størri tyngd, fari eg 
beinanvegin at bjóða hinum 
føroysku og grønlendsku 
fólkatingsumboðunum at 
vera saman við mær, sigur 
Zakarias Wang.

Hann sigur víðari, at 
tá tann forsætisráðharri, 
sum tekur undir við ynski 
hansara, er settur í starv, 
verður skipað fyri vali av 
ríkistinginum, og vit fáa 
eina stjórn, sum er javnlíki 
við ta donsku, og kann taka 
upp samráðingar við hana 
um viðurskiftini ríkjanna 
millum.

– Harvið kunnu vit koma 
burtur úr tí ódemokratiska 
og ólógliga stýrislagi, sum 

vit liva undir. Danmarkar 
ríki hevur fólkarættarliga 
skyldu at lata okkum sjálvi 
skipa okkara viðurskifti, 
sigur Zakarias Wang, sum 
vísir á, at henda skylda 
hevur verið misrøkt, tí 
stjórn Danmarkar hevur 
lønt embætismonnum 
sín  um fyri her at taka av
gerðir, sum okkara ríki 
sjálvt eigur at taka. 

– Samstundis hevur 
stjórn in – óbiðin – álagt 

okk um at seta umboð 
á danating. Fyri at fáa 
onkran okkara at taka við 
hesum umboðum, hevur 
Danmarkar ríki álagt sínum 
skattgjaldarum at gjalda 
løn teirra.

– Hóast allar royndir 
prógva, at eingin kann 
tæna tveimum harrum, tí 
ann ar av hesum verður fyri 
van býti, halda summi, at 
um boð okkara á danatingi 
sam stundis kunnu tæna 

Dan markar ríki og okkara 
ríki. Men tá bert annar 
harrin rindar løn, er enn 
torførari at ímynda sær, 
at hin verður væl tæntur, 
sigur Zakarias Wang.

– Ríkini eru tí ikki javn
ingar, og hetta er ólógligt.

– Fyri at gera mítt til at 
fáa hetta aftur á beint havi 
eg gjørt av, at eg, tá eg eri 
valdur, boði danatingi frá, 
at eg ikki taki við løn, sigur 
Zakarias Wang.

Skal skipa eitt ríkisting fyri Føroyar
Málið hjá Zakariasi Wang við koma á Fólkating er at fáa skipað eitt ríkisting fyri 
Føroyar, soleiðis at Føroya fólk sjálvi sleppa at gera av okkara viðurskifti – og hann 
fer at boða danatingi frá, at hann onga løn skal hava sum fólkatingsmaður

Hjørdis Joensen úr Sandavági andaðist á Sýnini mikukvøldið, 80 ára gomul. Jarðarferðin verður úr Sandavágs kirkju leygardagin kl. 14 Tey, ið vilja minnast Hjørdis, kunnu lata langommusoninum Lukasi eina peningagávu, konta í Føroya banka 

Steingrím við Stein, búsitandi í Skibby, ættaður úr Tórshavn, andaðist í heiminum týsdagin 16. februar, 84 ára gamal.

Andlát og jarðarferðir

Dagurin 
19. februar. Ammon, deyður umleið ár 250. Var ein av teimum rómversku hermonnunum, sum við at síggja dirvi og trúarvissu teirra kristnu. Sjálvur gjørdist kristin og varð tikin av døgum. 

 (Axel Tórgarð: Dagar og nøvn í álmanakkanum, 2. broytta útgáva 2008) 

Í februar 1975 fall dómur í 
Føroya rætti í sakarmálinum, 
sum Zakarias Wang hevði 
reist ímóti sjey av valevn-
unum hjá Tjóðveldisflokk-
inum í Suðurstreymoy til 
seinasta løgtingsval og for-
manninum í aðalnevnd 
floksins fyri skuldsetingar 
um straffbar viðurskifti, ið 
hesi høvdu sett fram í blaðn-
um 14. September og Út-
varpi Føroya í november 
mánað í fjør móti sak-
søkjaranum.

Dómarin segði, at sann-
leikaprógv vóru ikki førd 
fyri skuldsetingunum, og 
dømdi hann tí tveir av teim-
um skuldsettu 14 daga 
hefti, meðan hini seks fingu 
14 dagbøtur á 50 krónur, 
umframt at øll átta skuldu 
gjalda sakarmálskostnaðin.

Á myndini eru Zakarias 
Wang (h.m.) og verji hans-
ara Halgir Winther Poulsen 
(v.m.). Saman við teimum 
eru Hanna Lisberg og Suni 
Jacobsen.     

Kelda: Myndaárbókin
 – árið ið fór1975

Fyri 35 árum síðan:

Sakarmálið hjá Zakariasi  

Sosialurin skrivar 
tann 19. februar 1985 
um at tað er oyðsl av 
milliónum av krónum 
at heita kølivatnið og 
roykurin frá elverk-
inum hjá SEV fer 
beint upp í loft. Blaðið 
skrivar eisini at Keld 
og Hilda Heick kom til 
Føroya hósdagin 

Heita kølivatnið og roykurin 
frá elverkinum hjá SEV fer 
í dag beint upp í loft, uttan 
at nakað verður gjørt fyri at 
brúka hitan til vinnulig 
endamál. Talan er um upp-
hæddir fyri fleiri milliónir 
krónur, sum vit rætt og slætt 
oyðsla burtur. 

Men nú skal vend koma 

í, skrivar blaðið. Í gjár fóru 
12 føroyingar til Noregs, 
har teir skulu luttaka á ein-
um norðurlendskum skeiði 
um endurnýtslu av spillhita 
frá elverkum.

Í blaðnum er ein grein 
um donsku hjúnini Keld og 
Hilda Heick, sum koma til 
Føroya hósdagin. Tey skulu 
syngja í Kvøldloti í Havn 
hóskvøldið, í VB-húsinum 
fríggjakvøldið, í KÍ-høllini 
leygarkvøldið og í Glyvra 
Bio sunnukvøldið, umframt 
at tey eisini skulu vera við á 
konsertini hjá NSÍ í ítróttar-
høllini í Runavík næsta 
leygarkvøld. Tað er bólkurin 
Springs úr Hoyvík, sum 
skal ferðast kring landið 
við Keld og Hildu.  

Kelda: Sosialurin 19. februar 1985

Fyri 25 árum síðan:

Keld og Hilda í Føroyum 

Merkisdagar
30 ára føðingardagur
27. mars fyllir Ruborg Haraldsen, 
Saltangará, 30 ár. Føðingardagurin 
verður hildin á Sjókafeini kl. 19. 
Tey, ið ynskja at heilsa uppá Ruborg, kunnu tekna seg á tlf. 310826 ella 
256345 áðrenn 23. mars.

80 ára føðingardagur
Leygardagin 20. feb. verður Palli Olsen í Fuglafirði, 80 ár. Dagurin verður hildin saman við børnunum.

80 ára føðingardagur
25. feb. verður Selma Heinesen, Klaksvík, 80 ár. Dagurin verður hildin á Brekku 16. Frá kl. 18.

80 ára føðingardagur
28. feb. verður Hildigarð Nattestad, Hvalba, 80 ár. Dagurin verður hildin 20. feb. í gistingarhúsinum í Øravík, kl. 18, har øll eru hjartaliga vælkomin.

80 ára føðingardagur
1. mars fyllur Henning Mortensen, Argjavegur 40, Argir, 80 ár. Dagurin verður hildin sunnudagin 28. feb. í AB-húsinum frá kl. 17.

Gullbrúdleyp
4. feb. høvdu Oda og Árni Frederiksberg á Strondum gullbrúdleyp. Dagurin verður hildin fríggjakvøldið 19. feb kl. 18 í Kelduni í Skálafirði. Øll eru vælkomin.

Gullbrúdleyp 
Sunnudagin 28. feb. hava Oddvør og Kornelius Johannesen við Gjógv gullbrúðleyp. Dagurin verður hildin í Bygdarhúsinum við Gjógv leygardagin 27. feb. frá kl. 18. Øll eru hjartaliga vælkomin.

Diamantbrúdleyp
Sunnudagin 21. feb. hava Jóhanna Maria Kirstin, vanliga kallað Hannimia, og Sigurd Sofus Nybo, Hósvík, verið gift í 60 ár. Dagurin verður hildin saman við børnunum.

Brúdleyp
Sunnudagin 21. feb. giftast Thomas F. Johannessen, Æðuvík, og Ann-Margit Hansen, Saltnes. Opið hús verður í Stóratún 14, Æðuvík, frá kl. 18.

Brúdleyp
Páskadag 4. apríl giftast í Thyregod Kirke, Súsanna Joensen frá Svínoy og Kim Gotsæd. Tey ið ynskja at gleða okkum við at koma í brúðleyp, biðast vinarliga siga frá á tlf: 0045 26535429 áðrenn manadagin 15. mars.

Brúdleyp
Leygardagin 24. apríl giftast Joan Simonsen, Saltangará og Rúni Jallson Niclassen, Skáli. Vígslan verður í Glyvra kirkju kl. 14. Veitslan verður í Bygdarhúsinum í Leirvík kl. 19. Tey, ið ynskja at gleða Brúðarparið við at koma, verða vinarliga biðin um at tekna seg innan 10. apríl á tlf. 262713, 448051 (Joan) ella 256043, 441603 (Rúni).

Prógv
Beinta Vatnsdal hevur 29. jan. fingið prógv sum tannrøktari á Universytetinum í Århus.

NØVN

Tá Zakarias mundi komið
á FólkaTing

Stillar Zakarias Wang upp 
til komandi fólkatingsval, 
so verður tað fimta ferðin, 
hann fer at royna seg – og 
triðja ferðin, at hann ger tað 

utt an flokka.
Sum nevnt her á síð

uni, so var tað bara til
vildin sum gjørdi, at 

hann ikki varð valdur 
fyrstu ferð hann 

stillaði upp í 1971.
Z a k a r i a s 

Wang var annars 
tjóð veld  is  maður, 

men Tjóð  veldis
flokk ur in still aði 
ikki upp til fólka
tings val fyrr enn í 

1973, tá Er lendur Paturs son 
varð vald ur. Zakarias Wang 
var ikki á listanum hjá Tjóð
veldis flokk inum til tað valið. 
Tað var hann heldur ikki í 
1975, tá Erlendur Patursson 
varð afturvaldur.

Men í 1977 stillaði Zakarias 
Wang aftur upp uttanflokka. 
Hann var tá komin í stríð við 
Tjóð veldis flokkin og varð 
koyrdur úr flokk in um. Tað 
endaði við einum sakar
málið, og rætt urin dømdi 
út blak ingina ógylduga – og 
Zakarias Wang varð soleiðis 
dømdur til aftur at verða 
limur í Tjóð veldis flokkinum.

Til fólkatingsvalið í 1977 

bjóðaði Zaka rias Wang Tjóð
veld in um lista  sam gongu, 
men tað vildi Tjóð veldis
flokk urin ikki. Úrslitið av tí 
var, at Tjóðveldisflokkurin 
misti fólkatingsumboðanina 
til Sam bandsflokkin, sum við 
Paula Ellef sen rættiliga hevði 
fingið vind í seglini.

Høvdu Tjóðveldisflokkur
in og listin hjá Zakariasi Wang 
gjørt listasamgongu í 1977, 
so hevði hesin felags listin 
vunnið fólkatingsmannin 
hjá Javn aðarflokkinum, og 
so hevði Johan Nielsen ikki 
verið afturvaldur – men 
Erlendur Patursson í staðin.

Sambandsflokkurin fekk á 

valinum í 1977 5.183 atkvøður, 
Javnaðarflokkurin 3.681, 
Tjóðveldisflokkurin 3.057 og 
Zakarias Wang 891 atkvøður. 

Í 1994 stillaði Zakarias 
Wang upp fyri Frælsis fylk
ing ina og í 2001 stillaði hann 
upp fyri Tjóð veldi.

Vallógin er nú broytt so
leiðis, at tað ber ikki til at 
gera listasamgongur. Tí ber 
ikki til at vinna flokk um 
neisur við slíkum lista sam
gong um. Spurn ingurin er 
bara, um Zakarias Wang ger 
Tjóð veld inum ónáðir við 
uppstillingini hesa ferð, eins 
og í 1977. 

Stillar upp til fólkatingið

Diamantbrúdleyp
Sunnudagin 21. feb. hava Jóhanna Maria Kirstin, vanliga kallað Hannimia, og Sigurd Sofus Nybo, Hósvík, verið gift í 60 ár. Dagurin verður hildin saman við børnunum.

Brúdleyp
Sunnudagin 21. feb. giftast Thomas F. Johannessen, Æðuvík, og Ann-Margit Hansen, Saltnes. Opið hús verður í Stóratún 14, Æðuvík, frá kl. 18.

Brúdleyp
Páskadag 4. apríl giftast í Thyregod Kirke, Súsanna Joensen frá Svínoy og Kim Gotsæd. Tey ið ynskja at gleða okkum við at koma í brúðleyp, biðast vinarliga siga frá á tlf: 0045 26535429 áðrenn manadagin 15. mars.

Brúdleyp
Leygardagin 24. apríl giftast Joan Simonsen, Saltangará og Rúni Jallson Niclassen, Skáli. Vígslan verður í Glyvra kirkju kl. 14. Veitslan verður í Bygdarhúsinum í Leirvík kl. 19. Tey, ið ynskja at gleða Brúðarparið við at koma, verða vinarliga biðin um at tekna seg innan 10. apríl á tlf. 262713, 448051 (Joan) ella 256043, 441603 (Rúni).

Prógv
Beinta Vatnsdal hevur 29. jan. fingið prógv sum tannrøktari á Universytetinum í Århus.

NØVN

Fimta 
royndin 
hjá 
Zakariasi

Tá Zakarias mundi komið
á FólkaTing

Eirikur Lindenskov

Fólkatingsvalið í Føroyum 
í 1971 var hildið tvær vikur 
eftir fólkatingsvalið í Dan
mark og í Grønlandi. Tá 
val  úrslitið í Danmark og í 
Grønlandi varð greitt, vísti 
tað seg, at stjórnar flokk
arnir, Radikale Venstre, 
Venstre og Konservativu 
høvdu fingið 87 umboð og 
and støðan 88. Tí kundu 
før  oysku veljararnir gera 
av, hvør skuldi stýra í Dan
mark, ein borgarlig stjórn 
ella ein javn aðarstjórn.

Úrslitið í Føroyum 
gjørdi tó ongan mun, tí før
oy ingar valdu ein úr hvørj
um blokki, Jo han Nielsen 
úr Javn  aðarflokk in um og 
Hák un Djurhuus úr Fólka
flokk inum við stuðli frá 
at kvøð unum hjá Zakariasi 

Wang.
Í einum lesarabrævi 

í val stríðnum til fólka
tings  valið í 2001 greiðir 
Zaka  rias Wang frá sín um 
upp livingum frá fólka
tings  valinum í 1971:

» – Men royndir mínar 
frá fólkatingsvalinum 
1971 sýndu, at samstarv 
við grøn lendsku fólka
tings  um boðini ofta kann 
hjálpa.

Tá var støðan tann, at 
fólkatingsvalið í Føroyum 
var fjúrtan dagar seinni 
enn í Danmark og í Grøn
landi. Tá teir gjørdu upp 
vísti tað seg, at danska 
and støðan kundi fáa ein 
meir iluta fyri nýggju 
stjórn ini hjá J. O. Krag, um 
so var, at annar av teim
um grønlendsku og ann
ar av teimum føroysku 

fólka tings monn un um ikki 
greiddu atkvøðu.

Tá var eg uttan flokka 
valevni, tí Tjóð veldis
flokk  ur in stillaði ikki upp. 
Eg segði við Fólkaflokkin, 
at eg hevði ikki stillað upp 
fyri at spjaða sjálv stýris
fylkingina í Føroyum, og 
beyð eg tí Fólkaflokkinum 
val sam gongu, so tann av 
okk ara listum, sum fekk 
flestar atkvøður, kom inn 
á fólka ting fram um ein
hvønn sam bandsflokk. 
Hetta eydn aðist eisini, og 
fekk val samgongan fyrst 
valda mannin.

Tá eg fann út av úrslit
inum av tí danska valinum 
sá eg, at fekk J. O. Krag 
undir tøku frá tí nývalda 
grøn lenska tingmanninum, 
Moses Olsen, so kundi hann 
skipa stjórn beinanvegin. 

Eg sendi tí telegram til 
Moses Olsen og bað hann 
geva kongi tað ráð at bíða 
við at skipa stjórn, til valið 
í Før oyum var av.

Hetta gjørdi hann. Tí
verri fekk Fólkaflokkurin 
fleiri atkvøður enn eg, og 
bæði tann valdi fólka floks
maðurin og Moses Olsen 
søgdu seg ikki blanda 
seg upp donsku polit isku 
við urskiftini. Júst har
við góvu teir J. O. Krag 
meiriluta fyri tí stjórn, 
sum gjørdi ta vanlukku at 
lokka Danmark upp í EEC. 

Men bara hetta lítla 
sam stavið millum Grøn
land og Føroyar var nóg 
mikið til at seinka hesa 
stjórnarskipan fjúrtan 
dagar.«

Zakarias seinkaði stjórnini 
hjá Jens Otto Krag


